
oorspronklike. N aas die figuur van sy jongere tyd- en in menige 
opsig geesgenoot, CYPRiANUS, het TERTULLIANUS aan die begin van die 
derde eeu horn as een van die grootste en moedigste voorvegters van 
die Christendom betoon. Soos CYPRtANUS, was TERTULLIANUS vroeër 
'n juris en aan hulle sistematiese denke, hulle fyn ontleding van, en 
antwoord op die situasie waarin die Kerk hom bevind het —  nie net 
deur vervolging van buite nie maar ook deur verval van binne —  is 
die weg berei vir die grootse gebeurtenisse van die vierde eeu, toe die 
Christelike Kerk staats-erkenning gekry het en gegroei het tot onbe- 
twisbare wereldkerk Die Apologeticum het in hierdie voorbereidings- 
taak —  weerlegging van valse aantyginge teen die Kerk en voorligting 
oor sy ware leer en beoefening —  n nie geringe rol gespeel.

A s proewe van die bekwaamheid van die advokaat vir die Chris
tendom, TERTULUANUS, kon die uitgewers moeilik n beter werk gekies 
het vir hierdie reeks van vertalinge. IjSSEUNG se toeligtinge en by- 
skrifte is, soos sy vertaling, helder en korrek. En daarmee voldoen 
dit nie net in die behoefte van die belangstellende lidmaat nie, maar 
ook in die studie van die Oud-christelike Lettere. Die historiese inlei
ding op die vertaling is oorsigtelik, dog sonder om aan bondigheid in 
te boet en dit sluit a f met n keur van die literatuur oor die persoon 
van TERTULUANUS en die teks van die Apologeticum.

Baie van die mededelinge en formuleringe wat TERTULUANUS ge- 
maak het, is nie alleen verhelderend vir die geskiedenis van die Noord- 
Afrikaanse Kerk nie, maar dit leef vandag nog voort, byna as axioma s 
van die Kerk; so byvoorbeeld die slot-akkoord van die Apologeticum, 
„wanneer ons deur julle veroordeel word, word ons vrygespreek deur 
God . (cap. 50.16), en dan die troosteryke woorde vir die martelaar 
van elke eeu, waaruit die onvernietigbaarheid van die Kerk as n triomf- 
roep vanaf die brandstapels weerklink, „die bloed van die Christene is 
saad (van die Kerk)." (cap. 50.13), en daardie dikwels beskamende 
getuienis van die heidene oor die vroegste Christendom, „K yk hoe lief 
het hulle mekaar." (cap. 39.7).

By die toeligting oor die agape, waarna TERTULUANUS (cap. 39.16) 
verwys, kon die vertaler uitvoeriger gewees het, veral met die oog op 
die feit dat hierdie vertalinge ook diensbaar wil wees vir die onderrig 
van die gewone lidmaat. O p bladsy 105 reel 20 van bo af, behoort 
te staan ;*e?nancf i.p v. n:'ewancf.

Ons beveel hierdie boek sonder die minste wyfeling aan.

A. S. G E Y S E R .

D e 7(er& 77:ms. Zondag^oeAr. U .M . Holland, Amsterdam. 1948.
M et die medewerking van tagtig predikante van die Nederlands 

Hervormde Kerk opgestel, onder wie sulke bekende figure as DRS. H. 
BERKHOF, M. H. BoLKESTEfN, W . F. DANKBAAR, G. SEVENSTER, E. L-

SM E U K , Dl. C. AALDERS, J. J. B u S K E S , H. C. ToUW en A . K. STRAATS- 
MA, die bekende H aagse  predikant beroemd om sy Aeni G:/ 
is hierdie Sondagsboek verteenwoordigend van die beste van die neder- 
landse prediking. V olgens die „Ten  Geleide", is die boek te beskou 
as n vrug van die herwonne sendingsbewussyn van die Kerk, en bedoel 
om die Evangelie te bring op die Sondag, en ook op die weeksdag, aan 
hulle wat nie in die geleentheid is om die gereelde erediens by te woon 
nie. Ek dink dadelik aan die onskatbare waarde van 'n dergelike boek 
vir ons afgeleë lidmate, vir leesdienste in ons konsulent-gemeentes; en 
hier in ons stede, vir die groot aantal lidmate, wat weens die aard van 
hul werk, nie elke Sondag onder die prediking kan verkeer nie. D aarby 
kom dat ons Kerk nog so arm is aan dergelike lektuur.

Elkeen van die preke is aktueel en spreek die mens van die twintig
ste eeu ontnugterend. vertroostend, bemoedigend aan. A. K. STRAATSMA 
se preek oor „Genade en W aarheid " (blsy. 263) en dié van D s . T ou w  
oor „G od s Geduld' (blsy. 208) sal lank naleef in die gedagtes van 
elke leser.

n Besondere voordeel is die feit dat die prediking ge-orden is aan 
die hand van die Kerklike jaar —  eers die feestelike helfte tot aan 
Pinkster en daarna nog sewe-en-twinting preke gedurende die feestelose 
helfte van die jaar. 'n Aparte stuk is gewy aan „Besondere D ae en 
Geleenthede". Onder hierdie laaste rubriek kom n sendingspreek 
van DR. DANKBAAR en 'n huweliksprediking deur D s. KREB voor, wat 
nie sonder verryking gelees sal word nie. Hierdie boek behoort in 
al ons huise tuis.

A. S. G E Y S E R .

D. J. BAARSLAG, í / e í  onze Vacfer. Bosch en Keuning, Baarn. 1948.

Die skrywer het n deeglike voorstudie gemaak van die werk van 
geleerdes soos BoRNHAUSER ,FtEB:G, A  M. BROUWER, G. BENTZ en 
verskillende kommentare op Luk. 11 en Mt. 6. Sy  aanpak van die 
onderwerp, die Onse V ader, is helder en logies. H y begin by die begin, 
namelik met n wetenskaplike verantwoording oor die gesteldheid van 
die twee oorleweringe van die Gebed van die Here, n Hoofstuk wat 
weereens getuig van deeglike belesenheid, word gewy aan die joodse 
parallelle van die O nse V ader. D aarna word hoofstuk vir hoofstuk 
een van die bedes behandel en hierin kom BAARSLAG te voorskyn met 
baie van die unieke segsw yses wat ons van hom ken en waardeer. H y 
het die slag om die reeds bekende altyd weer op n nuwe en frisse 
manier te stel. So tipeer hy die aanhef van die gebed, „O nse V a d e r ", 
as die kortsmoontlike geloofsbelydenis (blsy. 36); die bede, „L aat U 
Naam  geheilig word ", gee hom die geleentheid om met reg en skerpte 
niksseggende veelseggendhede in die kanselgebed te veroordeel.

